
                                                                                                                     C.nr.1305/23 
 

 

GJYKATA THEMELORE NË GJILAN -Departamenti i Përgjithshëm,  gjyqtari Berat 

Spahiu, me bashkëpunëtoren profesionale Emine Hoti, duke vendosur në çështjen juridike 

kontestimore të paditëses A.H nga fsh...., Komuna e Vitisë, me vendbanim në ..., Britani e 

Madhe, të cilën sipas autorizimit e përfaqëson Taulant Aliu, avokat në Viti, Rr “ Adem Jashari” 

pnr,  kundër të paditurit A.H nga fshati ..., Komuna e Gjilanit, me objekt kontestI, shkurorëzim 

me marrveshje, vlera e kontestit e papërcaktuar, jashtë seance, më datë  18.03.2024, mori këtë:  

 

  A K T V E N D I M 

 

Konsiderohet e tërhequr padia e paditëses A.H nga fsh...., Komuna e Vitisë e  ushtruar kundër 

të paditurit A.H nga fsh...., Komuna e Gjilanit me objekt kontesti shkurorëzim me marrveshje. 
 

 

 

A r s y e t i m 

 

Paditësja A.H ka  parashtruar padi në këtë gjykatë më datë  31.08.2023,   kundër të paditurit 

A.H,  lidhur me çështjen kontestimore  shkurorëzimi me marrveshje. 

 

Lidhur me këtë çështje kontestimore, gjykata  me aktvendimin C.nr.1305/2022 të datës 

13.02.2024, e ka kthyer në plotësim padinë e paditëses, që në afat prej 3 ditësh nga dita e 

marrjes së aktvendimit, ta plotësoj padinë ashtu që të dy palët ta nënshkruajnë propozimin   e 

përbashkët për shkurorëzim, respektivisht përfaqësuesit të tyre si dhe tia dorëzojnë autorizimet 

gjykatës në formë të aktit noterial,  ku  shihet se përfaqësuesi i paditëses më datë 22.02.2024 e 

ka  pranuar  aktvendimin për plotësim,  mirëpo nuk e ka plotësuar parashtresën në afatin e 

paraparë ligjor, edhe përkundër asaj që kanë qenë të njoftuar për pasojat procedurale në rast të 

mosveprimit,  andaj bazuar në  nenin 102 parag. 3 të LPK-së   është paraparë se “Do të 

konsiderohet se është tërhequr parashtresa po që se nuk i kthehet gjykatës brenda afatit të 

caktuar, e në qoftë se i kthehet pa u korrigjuar, gjegjësisht pa u plotësuar, parashtresa do të 

hidhet poshtë”, gjykata konstaton se paditësja  nuk e ka plotësuar padinë me adresën e saktë të 

të paditurit, vlerën e objektit të kontestit si dhe nuk e ka përcaktuar qartë petitumin e 

kërkesëpadisë. Paditësi është i obliguar bazuar në nenin 99 par.2, e cila përcakton qartë  se 

“Parashtresat duhet të jenë të kuptueshme dhe të përmbajnë çdo gjë që nevojitet dhe e 

mundëson veprimin sipas tyre “, ndërsa me dispozitën e nenit 102 par.1 të po këtij ligji është 

përcaktuar situata se si duhet vepruar gjykata kur një parashtresë nuk arrin të jetë e kuptueshme 

dhe e plotë siç kërkohet  me nenin 99 par.2 të LPK-së.  Po ashtu, edhe në nenin 253 par.1 është 

përcaktuar taksativisht se çfarë duhet të përmbaj padia në mënyrë që të mund të procedohet 

tutje me çështjen, konketisht në pikën f ) të këtij neni përcaktohet se padia  duhet të përmbaj të 

dhënat e tjera që duhet t’i ketë çdo parashtresë, andaj u vendos si në dispozitiv të këtij 

aktvendimi. 

 

Nga sa u tha më lartë, e në bazë të nenit 142 të LPK-së, gjykata vendosi si në dispozitiv të këtij 

aktvendimi. 

 

 

GJYKATA THEMELORE GJILAN  

DEPARTAMENTI I PËRGJITHSHËM – DIVIZIONI CIVIL 

2023:190659, 18.03.2024 

 

 

 

 

 

                                                                                                                 Gjyqtari, 

                                                                                                                 Berat Spahiu 

 

 

UDHËZIMI JURIDIK: Kundër këtij aktvendimi  është e lejuar ankesa në afat prej 15 ditësh 

nga dita e pranimit të tij, Gjykatës së Apelit të Kosovës në Prishtinë, përmes kësaj gjykate. 


